
Annotatsiya. Mazkur maqolada yoshlar iqtisodiy faolligining tarixiy genezisi, uning shakllanish bosqichlari va
rivojlanish omillari tahlil qilingan. Unda yoshlarning mehnat bozori, tadbirkorlik va innovatsion faoliyatdagi o‘rni,
shuningdek, ularning iqtisodiy tashabbusini qo‘llab-quvvatlashga qaratilgan davlat siyosatining evolyutsiyasi
yoritilgan. Tadqiqotda tarixiy, ijtimoiy va institutsional omillar o‘zaro bog'liq holda o‘rganilib, yoshlarning
iqtisodiy faolligini oshirishda ta’lim, ragamli texnologiyalar va huquqiy muhitning roli alohida ko‘rsatib o‘tilgan.
Magola yoshlar iqtisodiy tafakkuri va fugarolik mas’uliyatini shakllantirishdagi ijtimoiy-iqtisodiy mexanizmlarni
tahlil qgilishga garatilgan.

Kalit so‘zlar: yoshlar, iqtisodiy faollik, mehnat bozori, tadbirkorlik, innovatsiya, davlat siyosati, ijtimoiy-iqtisodiy
omillar.

DOI: https://doi.org/10.47390/SPR1342V5SI110Y2025N32

Kirish. Ijtimoiy taraqqgiyotning har qanday bosqichida bozor munosabatlari fenomeni
ilm-fan vakillari tomonidan o‘rganilib, «bozor» tushunchasi mazmuniga aniqlik kiritishga
harakat qilingan. Yuzaki qaraganda, bozor aksiomatik mazmunga ega, kompleks-sistemali
o‘rganilgan va ilmiy tahlilga muhtoj bo‘lmagan ijtimoiy-tarixiy hodisadek ko‘rinadi. Vaholanki,
uning strukturaviy tuzilishi, funksional yo‘nalishlari, ijtimoiy-iqtisodiy ahamiyati, paradigmal
o‘zgarishlari dinamikasi, ijtimoiy fanlar vakillari, shular qatorida faylasuflar tomonidan ham
“bozor” kompleks ijtimoiy-iqtisodiy hodisa sifatida tadqiqot obyektiga aylantirilgan.

Bu murakkab jarayon nisbatan tizimli o‘rganilishiga garamasdan, uning mazmun-
mohiyatida, hali aniglanmagan, ilmiy jihatdan asoslanmagan holatlar mavjudligi, quyidagi
sabablar bilan izohlanadi:birinchidan, bozor iqtisodiyoti fenomeni, nisbatan konservativ,
turg'un bo‘lsa ham, uning mohiyati, shakllari, funksiyasi, ahamiyati jamiyat taraqqiyoti
darajalariga mos doimiy o‘zgarib turadi va hamma vaqt ham, ilmiy tadqiqotchilar tomonidan
ilg'ab olinmaydi;ikkinchidan, bozor munosabatlarining obyektiv rivojlanish qonuniyatlari,
harakatlantiruvchi motivlari, mexanizmlari, konyukturasidagi o‘zgaruvchanlik, shaxsning
ehtiyojlari va manfaatlariga, ya’ni dinamik o‘zgaruvchan subyektiv omillar tizimiga
chambarchas bogliq;uchinchidan, bozor infrastrukturasi, kommunikatsiyasi, subyektlari
tizimidagi tarkibiy o‘zgarishlarini ilmiy falsafiy tahlil qilishning usul va vositalari, nazariy-
metodologik asoslari, texnologiyasi, tushuncha va kategorial apparati mukammallik hamda
adekvatlikdan yiroq; to‘rtinchidan, bozor iqtisodiyoti haqidagi ilmiy nazariyalar, g‘oyalar,
ta’limotlar muqobilligi, individual yoki korporativ manfaatlar bilan bog'ligligidan, ularning
umumiy konsensusi asosida, universal konseptual nazariyalar, ta’limotlar sistemasi vujudga
kelishini murakkablashtirmoqda; beshinchidan, bozor munosabatlarini determinlashtiruvchi
obyektiv shart-sharoitlar va subyektiv omillar kompleksiga sistemali ilmiy differensial
yondashuv metodologiyasi nochorligidan hagiqatdan uzoq bo‘lgan, aksariyat holatlarda utopik
nazariyalar yaratilmoqda.

Materiallar va metodlar. XX asrda bozor munosabatlari mavzusi tadqiqoti: nazariyasi
va metodologiyasi tahlilida, faylasuf olimlar tomonidan muayyan ilmiy ishlar amalga oshirildi.
Xususan, bu mavzuni yoritishning turli muqobil falsafiy yondashuv tamoyillari, yo‘nalishlari
aniqlandi va konkretlashtirildi. Endi shu tamoyillar asosida «zamonaviy bozor» tushunchasi
mazmuni, mohiyati va vazifalarini aniqlashning umumfalsafiy metodologik, nazariy-konseptual
asoslarini o‘rganish ijtimoiy falsafa fani vakillari oldidagi dolzarb ilmiy muammo bo‘lib turibdi.
Zero, bu ilmiy mavzu tadqiqoti jarayonida, bozor munosabatlari tushunchasi obyekti bo‘lgan
ijtimoiy hodisaning retrospektiv asoslarini, genezisini, harakatlantiruvchi motiv va
mexanizmlari tizimini aniglash -zamonamizning dolzarb savollarga javob topishga asos
bo‘ladi. Shuning uchun mavzu tarixiga doir turli fan sohalari tadqiqot natijalarini falsafiy
jihatdan umumlashtirish, fagat ajdodlar tarixini o‘rganishga emas, balki kelajak avlodlarning
istigbol strategik vazifalarini belgilashga xizmat qiladi.

Muhokama va natijalar. Insoniyatning iqtisodiy-falsafiy tafakkuri rivojiga tarixiylik va
mantiqiylik jihatidan nazar solsak, ijtimoiy-iqtisodiy taraqqiyot tarixida iqtisodiy faoliyat
yuritishning uchta sinalgan yo‘li mavjud bo‘lganligini ko‘rish mumkin.

Birinchisi, an’anaviy iqtisodiy faoliyat yuritish yo‘li bo‘lib, u insonning tabiatdan o‘zini
ajratib, qo‘l kuchiga tayangan holda agrar xarakterdagi natural xo‘jalik yuritishga asoslangan,
igtisodiy odatlar va ko‘nikmalar avloddan-avlodga o‘tib, uzoq vaqt saglanib qolgan, ko‘proq
avtarkizm, konservatizm g‘oyalari hukmronligi bilan ifodalanadi. Bu 0z boshidan og'ir jismoniy
mehnat, jamoatchilik, xususiy mulkchilik, katta yer egaligi, tovar-pul munosabatlarining
sirlarini chuqur anglamaslik, moddiy boyliklarni ko‘proq o‘zlashtirishga bo‘lgan qiziqishlar
keltirib chigargan ijtimoiy mazmundagi ziddiyat, iztirob va quvonchlarni boshdan kechirib,
asta-sekin o‘z negizida bozor tizimining paydo bo'lishiga, rivojlanishiga yo‘l ochib bergan eng
uzoq davom etgan tarixiy jarayonlar silsilasini 0z ichiga oladi. Shuning uchun ham bu yo‘Ini
olimlar mamlakatlarning iqtisodiy faoliyatida «an’anaviy iqtisodiyot» tizimi hukmronlik qilgan
davr deb atashadi. Mazkur tizimga iqtisodchi olimlar tomonidan «An’anaviy-mumtoz

igtisodiyot - bu o‘ta zaif ishlab chiqarish omillariga tayangan, kam unumli natural ishlab
chiqarishga, an’analar shakliga kirgan ijtimoiy-iqtisodiy munosabatlarga asoslangan
igtisodiyotdir»[1], degan ta’rif berilgan.

Ikkinchisi bu bozor munosabatlariga asoslangan iqtisodiyot yo‘li bo‘lib, u mamlakat
iqtisodiy faoliyatini tabiat va jamiyatning obyektiv rivojlanish qonuniyatlarini hisobga olib,
bozor iqtisodiyotini yo‘lga qo‘yish asosida shaxsning ehtiyoj va manfaatlaridan kelib chiqib,
uzoqni ko‘zlab, ilmiy asosda, oqilona tarzda tashkil etish bo‘lib, u har kimning erkin samarali
mehnat qilishiga, o'z mehnati natijalaridan bahramand bo‘lib boy-badavlat yashashiga olib
kelgan. Bunday faoliyat yuritish har ganday jamiyatda tinchlikni qaror toptirib, uning barqaror
rivojlanishini ta’minlagan. Buni aksariyat xalglar iqtisodiy faoliyat yuritishning «bozor
igtisodiyoti» yo'li, usuli sifatida tan olishgan.

Uchinchisi bu totalitar-rejali iqtisodiyot yo‘li bo‘lib, u mamlakatda iqtisodiy faoliyat
yuritishni tabiat va jamiyatning obyektiv rivojlanish qonuniyatlarini hisobga olmagan holda,
faqgat davlat manfaatini ko‘zlab, subyektiv-volyuntaristik tarzda, uzoqni ko‘zlamasdan tartibsiz
tarzda tashkillashtirib, odamlarni majburiy mehnat qurboniga aylantirib, o'z mehnatlaridan naf
ko‘rmasdan, kambag‘al-qashshoq holda yashashga majbur qilgan. Bu esa oxir oqibatda jamiyat
a'zolarini samarasiz mehnat qilishga, ularda boqgimandalik va logaydlik kayfiyatini
shakllanishiga, natijada, jamiyatning inqirozga yuz tutishiga olib kelgan. Shuning uchun ham bu
yo‘lni iqtisodiy faoliyat yuritishning bitta markazdan turib boshqaruvchi ma’'muriy-
buyrugbozlikka asoslangan «totalitar-rejali iqtisodiyot»shakli, usuli deyiladi. Bu masalani
chuqur tahlil qilgan jamiyatshunos olimlar “Totalitar-rejali iqtisodiyot - bu davlatlashtirilgan,
ijtimoiy mulkka tayangan, bir markazdan turib rejalashtirishga va boshqarishning ma’'muriy-
buyrugbozlik usullariga asoslangan iqtisodiyotdir”[2], degan xulosaga kelgan. Sobiq tuzumdagi
igtisodiy faoliyat yuritish ana shunga asoslangan edi.

Mavjud ensiklopedik va falsafiy ilmiy adabiyotlarda bozor munosabatlari tushunchasi
mazmuniga iqtisodiy determinizm nuqtai nazaridan yondashish ustuvorligi sababli, uning
falsafiy mohiyati to‘liq ochib berilmagan. Chunki bozor igtisodiyoti tushunchasini sof iqtisodiy
kategoriyalar kontekstida tahlil qilish, uning ijtimoiy munosabatlarni: konsentrlashtiruvchi,
integratsiyalashtiruvchi, identifikatsiyalashtiruvchi funksiyasini e’tibordan chetda qoldirishga
olib keladi. Ya’'ni uni iqtisodiy munosabatlar, xususan ishlab chiqaruvchi va iste’'molchining
sotdi-xarid qildi, natural ayriboshlash, talab va taklif «makoni»sifatida talgin qilish,
o‘rganilayotgan obyektning tizimlashtirilgan tahliliga va umumlashgan falsafiy xulosalar
chiqarishiga xalaqit beradi. Shuning uchun bu ijtimoiy hodisaga, uning subyektlari, xususan
institutsional tizimi elementlari o‘rtasidagi ijtimoiy munosabatlarni (bir-biridan nisbatan
mustaqil): tashkillashtiruvchi, boshqaruvchi, nazorat qiluvchi va ularning usul-vositalarini,
mexanizmlarini takomillashtiruvchi maxsus institut sifatida yondashish magsadga muvofig.
Uning nazariy va metodologik asosi ilmiyligiga - bozor infrastrukturasi tizimini ijtimoiy
falsafaning qonunlari, kategoriyalari tizimi kontekstida tahlil qilishni tashkillashtirish
natijasida erishish mumkin.

Iqtisodiy tafakkur, ijtimoiy falsafiy qarashlar tarixida «bozor» tushunchasiga mavjud
bo‘lgan real ijtimoiy-iqtisodiy vogeliklarning xususiyatlaridan kelib chiggan holda turli
mazmundagi ta’riflar berilgan. Ular tarixiylik va mantiqiylik asosida falsafiy jihatdan tahlil
gilinadigan bo‘lsa, “bozor” tushunchasining mohiyati va mazmuni haqida uchta falsafiy
paradigma shakllangan.

Birinchi paradigma. “Bozor - bu xaridorlar va sotuvchilar uchrashib savdo bitimlarini
amalga oshirish uchun to‘planadigan maxsus joy”, degan falsafiy tushuncha, uning mohiyati va
mazmunini yoritishga, amalda qo‘llashga qaratilgan ijtimoiy-iqtisodiy gqarashlar tizimini o‘z
ichiga oladi.

Tarixiylik va vorisiylik nuqtai nazaridan qaraganda,mamlakatimizda hozirgi kunda ham
«bozor»ni shunday mazmunda tushunish ayrim hollarda, kishilar ongida saqlanib qolgan.
Jumladan, “O‘zbek tilining izohli lug‘ati”da: “Bozor forscha - bozor, savdo rastasi, degan so‘zdan
olinganligi ta’kidlangan holda:

1) aholi savdo-sotiq giladigan maxsus joy; 2) shunday joyda savdo-sotiq qilinadigan kun;

3) ko‘chirma ma’noda g‘ala-g‘ovur, chug‘ur-chug‘ur, shovqin-suron, sho‘xlik holati;

4) sotuvchilar bilan xaridorlar o‘rtasidagi tovar ayirboshlash munosabatlari; 5) ko‘chma
ma’noda taqdir, gismat;

6) ko‘chma ma’noda biror harakat yoki faoliyatning haddan oshishi, avjga chiqishi,
qizishi”[3], degan ma’'nolarni anglatishi ko‘rsatib o‘tilgan. Demak, «bozor» tushunchasi
kundalik ma’noda asosan savdo-sotiq giladigan joyni anglatish uchun ishlatiladi. Bunga,
mamlakatimizda xaridorlar va sotuvchilarning uchrashib savdo bitimlarini amalga oshirish
uchun to‘planadigan maxsus joy sifatida minglab bozorlarning mavjudligini ta’kidlash mumkin.

Ikkinchi paradigma. “Bozor - bu talab va taklifning bir-biriga nafli o‘zaro ta’sir qilish
usuli”, degan falsafiy tushuncha, uning mohiyati va mazmunini yoritishga qaratilgan ijtimoiy-
igtisodiy garashlar va amaliy xatti-harakatlar tizimini qamrab olganligi bilan ifodalanadi. Bu
paradigmaning asosiy tamoyillari Eng yangi davr (XIX asr oxiri-XX asrning o‘rtalari)da ijod
qilgan mashhur iqtisodchilar A.Marshall (1842-1924), ].B.Klarik (1847-1938) kabilarning
asarlarida neoklassik ta’limot sifatida ilgari surilgan edi.

Uchinchi paradigma. “Bozor - bu iqtisodiy agentlarning sirtqi ta’sir emas, balki ichki
sabab natijasida vujudga keladigan o0‘z-ozidan yuz beradigan tartibsiz harakatlarini
muvofiglashtirish usuli” degan falsafiy tushuncha, uning mohiyati va mazmunini institut
sifatida yoritishga garatilgan ijtimoiy-iqtisodiy garashlar va amaliy xatti-harakatlar tizimini
gamrab olganligi bilan ifodalanadi. Bu paradigmaning asosiy g'oyalari yirik iqtisodchi
faylasuflar A.Lou, G.Myurdal, J.K.Gelbreyt, R.Xeylbronerlar tomonidan «iqtisodiy faoliyat
yurituvchi institut» sifatida ishlab chiqilgan. So‘ngra bu paradigma kuchli iqtisodchi olimlar
V.Rebke, V.Oyken, L.F.Mizes, F.Xayek, Lyudvig Erxard, R.I.Lukas tomonidan «ijtimoiy bozor
xo'jaligi» konsepsiyasini ishlab chiqish, takomillashtirish va uni amaliyotda qo‘llash
mexanizmlari nazariyasi yanada boyitildi.

Umuman, zamonaviy falsafa fanida turli muqobil nazariyalar yaratilgan bo‘lsa ham,
igtisodiyot tarixida bozorning dinamik o‘zgaruvchan funksiyalarini o‘rganuvchi ilmiy tizimlarni
va metodlarni takomillashtirish masalalari yechimini topish, hozircha ochiq qolmoqda. Chunki
bozor munosabatlarini jamiyatning, funksional jihatdan, universal, analitik modeli sifatida
tadqiq qilib, uning mazmuni, mohiyatini ilmiy izohlashdagi murakkabliklar, chigalliklar
muayyan obyektiv-subyektiv sabablar bilan izohlanadi. Xususan: birinchidan, mavjud obyektiv
igtisodiy qonunlarga, ichki va tashqi «bozor tagsimoti» kontekstida differensial yondashish
tamoyillari va mezonlarini aniglashda fikrlar, xulosalar tarqoqligi mavjud.

Ikkinchidan, hozir amaldagi bozor iqtisodiyotida shakllangan xo‘jalik yuritish faoliyatida
real bozor strukturasi elementlari o‘rtasidagi munosabatlar o‘zgarishi dinamik xarakterga ega
bo‘lib, jamiyatshunoslik fanlari uning rivojlanishidan orqada qolmoqda. Uchinchidan, falsafiy

nuqtai nazarda bozor igtisodiyotini rag‘batlantiruvchi yoki unga to‘sqinlik giluvchi, obyektiv
shart-sharoitlar va subyektiv omillarning ilmiy asoslangan aniq klassifikatsiyasi yaratilmagan.
To'rtinchidan, bozor munosabatlarining mavjud holati va rivojlanish tendensiyasini
tavsiflovchi empirik faktlar, statistik ma’lumotlar hamma vaqt ham, obyektiv real vogelikka
adekvat emas. Beshinchidan, bozor iqtisodiyoti munosabatlarini tashkillashtirish va
boshqgarish mexanizmi individual-xususiy mafkuraga ta’sir etuvchi kuchlar hukmronligidan
to‘liq xalos bo‘lmagan.

Xulosa. «Bozor» kategoriyasi, qadimdan savdo-sotiq bilan bog'liq ijtimoiy
munosabatlarni mujassamlashtiruvchi makonning iqtisodiy determinizmga asoslangan
universal modeli sifatida izohlangan. Vaholanki bozor ijtimoiy hodisasi, uni tashkil gilgan
strukturaviy elementlarning oddiy, mexanik tarzda umumlashgan va turg‘un holati emas.

Ta’kidlash lozimki, bozor mukammal ijtimoiy tizimning, turli elementlari
munosabatlarini konkretlashtiradigan, manfaatlashtiradigan va ularni namoyon qiladigan,
nisbatan universal ijtimoiy-iqtisodiy hodisadir. Bu ijtimoiy tizimning har bir elementi, o‘ziga
xos funksiyaga ega bo‘lib, ularni ozaro aloqadorlikda kompleks-sistemali o‘rganish bozor
munosabatlarining mazmun-mohiyati haqida, nisbatan mukammal, ilmiy asoslangan
tasavvurlarga sabab bo‘ladi. Bozor munosabatlarining murakkab «konstruksiyasi» va
«arxitekturasi»ni kompleks-sistemali o‘rganish, bir tomondan, uning ayrim jihatlarini,
rivojlantiruvchi obyektiv shart-sharoitlarini, subyektiv omillar ta’sirini mavhumlashtirishni
istisno qilmaydi. Aksincha, ilmiy bilishda bu usulni qo‘llash bozor hodisasining dinamik
o‘zgaruvchanligi umumiy qonuniyatlarini izohlashga yordam beradi. Lekin, ikkinchi tomondan,
uni tarixiy vogelikdan ajratib, ayrim (aksariyat holatlarda, “ikkinchi darajali”) xususiyatlarini
mutlaqlashtirish, bozor nazariyasi, g'‘oyasi universalligiga salbiy ta’sir ko‘rsatadi.

Bu xulosalardan kelib chiqib, qayd etish mumkinki, hozirgacha bozor hodisasiga
igtisodchilar, faylasuflar va boshqga fanlar vakillarining xususiy yondashuvlari, uning ayrim
elementlarini, funksiyalarini mustaqil o‘rganishga yo‘naltirilgan tadqiqotlari, bozor fenomenini
muayyan tarixiy zamon, ijtimoiy makon chegarasida fragmentar izohlashga olib keladi. Shuning
uchun, bozorning ijtimoiy munosabatlarni (manfaatlardan gat’iy nazar) konsentrlashtiruvchi,
integratsiyalashtiruvchi, universallashtiruvchi xususiyatlarini, ya'ni uni o‘rganuvchi turli fanlar
tadqiqot natijalarini tizimlashtiradigan «bozor falsafasi»ning fundamental-konseptual nazariy
asoslarini yaratish, metodologik tamoyillarini aniglash masalasi dolzarb vazifa bo‘lib
qolmoqda.

